
ENCIK Tan Chuan-Jin akan dicalon-
kan  untuk  dilantik  semula  sebagai  
Speaker Parlimen apabila Parlimen ber-
mula Isnin depan.

Menteri di Pejabat Perdana Menteri 
(PMO) Indranee Rajah juga akan dica-
lon sebagai Ketua Dewan dan Menteri 
Negara Kanan Zaqy Mohamad sebagai 
Timbalan Ketua Dewan.

PMO  mengumumkan  demikian  
semalam selain turut mengeluarkan su-
rat yang ditulis Perdana Menteri Lee 
Hsien Loong kepada Kerani Parlimen 
menjelang pembukaan Parlimen yang 
ke-14.

Dalam surat tersebut, Encik Lee an-
tara lain berkata: 

“Saya menulis untuk memberitahu 
anda bahawa apabila Parlimen ke-14 
bersidang pada 24 Ogos nanti, pemerin-
tah  mengusulkan  agar  Encik  Tan  
Chuan-Jin  dilantik  semula  sebagai  
Speaker Parlimen.”

Sementara itu, Cik Indranee men-
gambil alih jawatan Ketua Dewan dari-
pada Menteri Kemampanan dan Sekita-
ran Grace Fu, yang telah menerajuinya 
sejak Oktober 2015.

Cik Indranee yang juga Menteri Ke-
dua Kewangan merangkap Pemban-
gunan Negara akan menjadi  wanita  
kedua menjawat jawatan itu selepas 
Cik Fu. 

Sebagai Ketua Dewan, beliau akan 
bertanggungjawab dalam menyelaras-
kan dan menguruskan urusan Parlimen 
pemerintah.

Beliau akan dibantu Encik Zaqy,  
yang merupakan Menteri Negara Ka-
nan (Tenaga Manusia merangkap Perta-
hanan).

Encik Zaqy akan mengambil alih se-
bagai Timbalan Ketua Dewan daripada 
Menteri Pembangunan Negara Encik 
Desmond Lee.

Encik Lee juga telah memegang ja-
watan itu sejak Oktober 2015.

Speaker Encik Tan telah dilantik  
buat kali pertama pada 11 September 
2017, selepas Puan Halimah Yacob me-
lepaskan jawatannya untuk menyertai 
Pilihan Raya Presiden.

Sebelum ini Parti Tindakan Rakyat 
(PAP) juga telah mengumumkan baha-
wa Dr Janil Puthucheary telah dilantik 
sebagai pemegang cemeti parti, atau 

party whip, manakala Cik Sim Ann pu-
la sebagai timbalan pemegang cemeti 
parti.

Dr Janil, yang merupakan Menteri 
Negara Kanan (Kesihatan merangkap 
Perhubungan dan Penerangan) telah 
berkhidmat sebagai pemegang cemeti 
parti sejak 6 Jun 2019.

Cik Sim pula merupakan Menteri 

Negara Kanan (Perhubungan dan Pen-
erangan  merangkap  Pembangunan  
Negara).

Dalam pada itu, PAP juga berkata 
12 Jawatankuasa Parlimen Pemerintah 
(GPC) telah dibentuk.

Pelantikan kepada GPC itu akan 
berkuat kuasa dengan permulaan Parli-
men  ke-14,  yang  dibuka  dengan  
Amanat Presiden Isnin ini.

BADAN Melayu/Islam setempat pada masa 
ini harus memberi tumpuan kepada usaha mem-
bantu anggota masyarakat yang terjejas akibat 
Covid-19 mendapat pekerjaan baru atau meng-
galak mereka menambah kemahiran supaya 
boleh bersaing bagi pekerjaan lain, kata Pre-
siden Halimah Yacob.

“Saya bimbang kerana akan terdapat lebih 
banyak pembuangan pekerjaan. Jadi kalau kita 
tidak mempunyai banyak tangan untuk mem-
bantu mereka mendapatkan pekerjaan, menem-
patkan mereka dalam pekerjaan, ini akan menja-
di satu beban,” kata Puan Halimah. 

Beliau menambah bahawa dalam apa jua 
cabaran yang dihadapi, penting untuk memasti-
kan pelajaran anak-anak tidak terjejas kerana 
ini dapat menjejas masa depan mereka dan men-
jadi masalah jangka panjang.

Puan Halimah berkata demikian semalam se-
masa mengadakan kunjungan ke pejabat AMP 
di Bangunan Masyarakat Pasir Ris East.

Di sana, beliau juga diberi taklimat tentang 
operasi Pusat Nasihat Hutang (DAC) AMP yang 
memberi nasihat dan pendidikan kepada indi-
vidu yang berhadapan dengan masalah hutang.

DAC telah  membantu  2,600  klien  yang  
menghadapi masalah melunaskan hutang sejak 
ia ditubuhkan pada 2013.

Menurut Puan Halimah, pandemik Covid-19 
membawa cabaran baru termasuk menyebab-
kan ramai orang dibuang kerja atau menang-
gung potongan gaji. 

Menurutnya, kerja yang dilakukan AMP, se-
perti melalui DAC, adalah amat penting.

“Apabila sumber pendapatan hilang, peker-
jaan hilang, orang ramai akan mula meminjam. 

Kemudian beberapa bulan akan datang apabila 
mereka perlu membayar balik hutang tersebut 
dan mereka tidak dapat membayarnya, ini mem-
bawa kepada peningkatan dalam jumlah kes,” 
katanya.

Beliau menambah mereka yang bermasalah 
harus mendapatkan bantuan awal, seperti di 
DAC.

Menurut AMP, secara purata DAC memban-
tu 300 klien setahun dan bagi tahun ini, ia se-
dang memberi bantuan kepada 140 klien.

Namun, menurut Penolong Pengurus Jaba-
tan Perkhidmatan Keluarga AMP, Cik Illy Ta-
hirah Mohd Rashid, bilangan klien DAC dijang-
ka meningkat walaupun buat masa ini peningka-
tannya belum kelihatan.

“Ini mungkin kerana sesetengah daripada 
mereka tidak mengutamakan pembayaran hu-
tang apabila mereka dibuang kerja atau meng-
hadapi potongan gaji,” kata Cik Illy Tahirah, 
yang menambah ada beberapa institusi kewang-
an yang kini menawarkan pelan bagi menang-
guh pembayaran hutang.

“Namun mungkin ada juga di antara mereka 
yang baru mula meminjam untuk menampung 
kekurangan kewangan masa ini,” tambah be-
liau.

Antara mereka yang telah menerima bantu-
an DAC ialah Cik Simah Mohamed, 51 tahun, 
yang pada satu masa dahulu menanggung hu-
tang yang bertimbun. 

Menurut Cik Simah, beliau pernah memikir-
kan untuk membunuh diri, tetapi selepas menda-
pat nasihat daripada DAC, beliau berjaya meng-
uruskan kewangan dan keadaan mental dengan 
lebih baik.

“Anda perlu cari saluran yang betul (untuk 
mendapat bantuan). 

“Mereka yang mempunyai masalah patut 
tampil dan berani menyuarakannya,” kata be-
liau.

PENGENDALI grid  elektrik  nasional  SP Group telah 
mengetepikan $20 juta untuk melancarkan makmal bersama 
dengan Universiti Teknologi Nanyang (NTU) dan memberi 
sumbangan $10 juta untuk menubuhkan dua dana endow-
men.

Makmal itu, yang terletak di NTU, akan memberi tumpuan 
kepada projek berkaitan tenaga dalam bidang urusan aset dan 
operasi rangkaian.

Apabila siap pada 2021, makmal itu akan menempatkan 
60 penyelidik, 85 mahasiswa dan pelajar possiswazah, dan ber-
peranan sebagai platform latihan bagi jurutera SP Group.

Kolaborasi $30 juta itu akan “mempertingkat daya tahan 
rangkaian elektrik Singapura, mempertingkat keandalannya 
dan keberkesanan bekalan elektrik dibekalkan kepada peng-
guna dan memupuk pakar bagi sektor tenaga,” kata SP Group 
dan NTU dalam kenyataan bersama semalam.

Satu dana endowmen itu,  Dana Jawatan Profesor SP 
Group, akan memberi sokongan kepada dua anggota fakulti 
cemerlang dalam penyelidikan dan biasiswa.

Dana kedua bertujuan memberi sokongan kepada saintis 
dan jurutera penyelidikan pada awal kerjaya mereka dalam 
bidang tenaga dan sistem kuasa.

Penerima kededua dana akan memberi sumbangan kepada 
penyelidikan yang dilakukan di makmal itu, kata kenyataan 
itu.

Menteri Kedua Perdagangan dan Perusahaan Dr Tan See 
Leng berkata:

“Singapura mempunyai antara rangkaian elektrik yang pa-
ling andal di dunia. Kita perlu terus membangun dan memper-
tingkat keupayaan setempat bagi persediaan masa depan.

“Kerjasama antara NTU dan SP Group ini akan memberi 
rangsangan kepada daya tahan rangkaian kita dan memban-
gun huraian inovatif yang boleh memenuhi keperluan tenaga 
di masa depan,” kata Dr Tan.

Makmal baru itu akan diperlengkapkan dengan teknologi 
kecerdasan buatan dan pembelajaran mesin supaya penyeli-
dik boleh menganalisis dan memantau aset SP Group dalam 
masa sebenar.

Ini membolehkan mereka meramalkan masalah yang boleh 
dihadapi rangkaian itu di masa hadapan, sebelum ia berlaku.

Buat masa ini, teknik pemantauan yang ada hanya boleh di-
laksanakan pada skala lebih kecil dalam rangkaian penyaluran 
tenaga, tetapi makmal baru itu membenarkan SP Group dan 
penyelidik NTU untuk membuat rekaan dan membangun 
sistem berkesan dari segi kos dan yang boleh diperluas meng-
gunakan teknologi. 

MAJLIS Khidmat Sosial Kebangsaan (NCSS) 
dijangka membuka peluang kerja kepada sekitar 
50 profesional, pengurus dan eksekutif (PME) 
dari luar sektor khidmat sosial dengan kemahiran 
dan pengalaman yang relevan. 

Ia telah melancarkan Skim Dana Pengurus 
Sukarelawan Dipertingkat (VMFS Dipertingkat) 
kelmarin untuk membantu mengukuhkan keupa-
yaan pengurusan sukarelawan bagi agensi khid-
mat sosial (SSA) di Singapura dengan memberi-
kan dana khusus bagi mendapatkan perkhidma-
tan pengurus sukarelawan.

Skim tersebut menelan belanja $8 juta yang 
diperolehi melalui geran sepadan Care and Share, 
menurut kenyataan yang dikeluarkan NCSS se-
malam. 

Kekurangan tenaga kerja merupakan cabaran 
utama yang dihadapi banyak SSA dalam menye-
diakan khidmat sosial yang berkesan, menurut 
kenyataan itu.

Dalam ucapannya semasa pelancaran terse-
but, Speaker Parlimen dan penasihat NCSS, En-
cik Tan Chuan-Jin berkata SSA menghadapi pel-
bagai kesukaran dalam tempoh beberapa bulan la-
lu, termasuk kekurangan dana dan tenaga sukare-
lawan. 

Katanya, melalui VMFS yang dipertingkat ini, 
akan adanya tenaga kerja yang dapat menumpu-
kan terhadap mengukuhkan lagi keupayaan agen-
si tersebut dalam mengurus dan mengerah sum-
ber relawan. 

“Dalam pandemik ini, keperluan sektor sema-
kin kompleks. 

“Saya percaya komitmen terhadap penguru-
san sukarelawan strategik jangka panjang meru-
pakan kunci untuk sektor ini menangani ketidak-
pastian dan cabaran yang akan dihadapi dalam 
masa akan datang,” kata Encik Tan. 

Menurut beliau, hanya separuh daripada agen-

si yang ditinjau sebelum ini melaporkan mempun-
yai lebih 50 sukarelawan, dan situasi pandemik 
Covid-19 dan langkah berjaga-jaga yang harus 
dikuat kuasa turut menambah keperluan terha-
dap lebih banyak tenaga kerja di agensi-agensi ter-
sebut. 

VMFS Dipertingkat itu bertujuan membantu 
meringankan masalah itu dengan menarik 50 
PME dengan kemahiran dari luar khidmat sosial 
untuk menyertai SSA sebagai pengurus sukarela-
wan khas. 

Skim dana sepanjang dua tahun itu juga akan 
memberikan sokongan kewangan bagi penambah-
an pekerja supaya SSA dapat mengukuhkan peng-
urusan strategi dan pengerahan sukarelawan un-
tuk mempertingkat khidmat.

Tambahan lagi, NCSS juga akan memberikan 
sokongan kepada SSA dari segi menyediakan pe-
luang interaksi antara PME dan pengurus sukare-
lawan yang lebih berpengalaman. 

Indranee dicalon Ketua 
Dewan, Zaqy timbalan

PERANAN BARU: Encik Zaqy Mohamad, Menteri Negara Kanan 
(Tenaga Manusia merangkap Pertahanan) mengambil alih peranan 
selaku Timbalan Ketua Dewan daripada Menteri Pembangunan 
Negara, Encik Desmond Lee. 

KETUA DEWAN: Menteri di Pejabat Perdana Menteri (PMO) 
Indranee Rajah mengambil alih jawatan itu daripada Menteri 
Kemampanan dan Sekitaran, Cik Grace Fu, yang telah 
menerajuinya sejak Oktober 2015. – Foto-foto PMO 

DEKATI MASYARAKAT: Cik Zaleha Ahmad (berdiri, kanan), Pengarah Pusat Hab Perkahwinan sedang berbual dengan Puan Halimah sambil Cik 
Zainab Mohin, Kaunselor Talian Bantuan sedang bekerja dalam bilik talian bantuan AMP @ Pasir Ris di Bangunan Masyarakat Pasir Ris East. – Foto 
BH oleh LIM YAOHUI

Chuan-Jin akan dicalon sebagai Timbalan Speaker pada pembukaan Parlimen ke-14 Isnin ini

